
SIRIRI KAARETA E'MAI'NON
JOAO NIMENUKA'PI

Sirirl kaareta menuka'pl Jodoya, manni' Jesus
nenupa'pi, Jesus yarakkirl taasa'sen tarl awani
yai. Miikiri Jodoya imenuka'pl moropai tiaronkon
innape Jesus ku'nenan pia yarima'piiya. Maasa
pra tiaronkonya inkamoro yenku'tisa' awani'pl.
Seru'ye' pe taapiti'pl to'ya: —Paapa narima'san
anna, anna maimu etati, —taapiti'pl to'ya. Tiise
Paapaya to' yarimasa' pra awani'pl. Seru'ye'
pe inkamoroya to' yenupa'pl. Mirirl ye'nen
Jodoya imenuka'pi to' esenku'ti namai. Moropai
tonpayami' sanmamato'’pe to'ya, mori pe to'
ko'manto'pe imakui'pl tiku'se pra imenuka'pliya.
Paapa munkiyami' pe to' wani ye'nen, mori
tiku'se to' ko'mami e'pai man. Miriri ekareme'se
imenuka'pi Jodoya.

Enen Ko'mannito' Tiinen

1 Kaareta menuka annaya sirirl, Jesus
Cristo, ko'mannito' tiinen yekare ekareme'nen.
Tami'nawiron koneka Paapaya pra tiise Cristo
wani'pi iipia. Sirirl non po tiwani yai, Cristo
eseurima etapitl'pl annaya. Era'ma'pi annaya
anna yenu ke pu'kuru. Mirirl yai I' kai'ma Cristo
ko'manto' era'mapiti'pi annaya. Moropai Cristo
yapipiti'pi annaya anna yenya ke. Miikirl pu'kuru
Paapa nekaremeki'pi, enen ko'mannito' tiinen.
2 Miikiri ko'mannito' tilnen erepami'pi sirirl non
pona. Era'ma'pl annaya. Ipatikari ko'mannito'

tilnen era'ma'pl annaya. Innape awani taa annaya
tami'nawironkon pi'. Miikirl ekaremeki annaya
sirirl api'nikon. Pena pata pai Cristo ko'manpiti'pl
Paapa yarakkiri. Miriri tipo eerepami'pl anna
kore'ta. 3 Anna nera'ma'pi, imaimu anna neta'pi
tauya manni', miikiri ekaremeki annaya api'nikon
innape ikupikonpa, annaya ikupi'pi waranti. Miriri
wenaimoripe aako'mamikon anna yarakkiri anna
waniyakon pe. Moropai Paapa yarakkiri mori pe
ko'manni iwanilyakon, moropai inmu Jesus Cristo
waniyakon pe ko'manni nirl. 4 Seeni' kaareta
menukauya aapianikon anna atausinpa kaisari
aatausinpakonpa awe'to' yawiri Paapa nikoneka'pl
pi'.
A'ka pe Paapa Wani

5 A'ki, a'’ka wani mararon ewaron ton pra. Mirirl
warantl Paapa wani a'ka pe pu'kuru, maasa pra
imakui'pi ton pra tiwani ye'nen. Miikiri wani mori
pe pu'kuru ewaron ton pra. Miriri ekaremeki'pi
Cristoya anna pi' pena. Miriri ekaremeki annaya
siriri, api'nikon niri. 6 Mori pe ko'manni pi' wai
Paapa yarakkiri tamnikon ye'ka pe, imakui'pi kupi
pi' ko'manniya, seru'ye' pe eseuriman moropai ya-
iron maimu yawiri ko'manni pepin. Tiise ewaron
ta komanni. 7 Tiise a'ka ya' Paapa ko'mami
waranti mori pe ko'manni ya, imaimu yawiri,
ko'manni mori pe uyonpakon yarakkiri, 1' wani'
pra. Moropai tami'nawiron imakui'pi unku'pitikon
rona Paapaya, tinmu Jesus mini wenai.

8 Tiise tanikon ya: —Imakui'pi kupitipon pepin
uuri. Mori uuri —ta'nikon ya, uuwariri'nikon es-
enku'tin. Moropai yairon maimu wani pepin

uyewankon ya'. 9 Tiise Paapa pi' imakui'pi un-
kupi'pikon ekaremeki'nikon ya, tilwanmira ikupliya,
taasa' tluya yawiri, maasa pra yairi tiwanl ye'nen.
Moropai yairon pepin uyeserukon ronaiya, tipi'
ekaremeki yai, uyewankon ya' aako'mami namai.
10 Tami'nawironkonya imakui'pi ku'sa' taasa' Paa-
paya man. Tiise ta'nikon ya: —Imakui'pl un-
kupi'pl ton pin —ta'nikon ya, Paapa wani seru'ye'
pe kai'ma ekaremeki'nikon. Mirirl ye'nen Paapa
maimu wani pepin uyewankon ya'.

2

Cristoya Upiika'tikon

1 Unmukuyami', sirirl kaareta menukauya
aapia'nikon imakui'pi kupiya'nikon namai. Tiise
imakui'pi kupiya'nikon ya, uuri'nikon ton pe Jesus
eseurima Uyunkon Paapa yarakkiri umakuyikon
yareti'kapa. Miikiri Jesus Cristo, yairi pu'kuru
tiwe'sen. 2 Moropai imakui'pi wenai uuri'nikon pi'
Paapa ekore'mato’ yi'nipl'pi Jesusya tilsa'manta ke.
Moropai miriri yai umakuyikon yepe' pe neken
Jesus sa'mantasa’ pra man. Tiise tami'nawironkon
pemonkonyami' nikupi'pl imakui'pi yepe' pe
aasa'manta'pi.

3Moropai Jesus nekaremeki'pi yawiri ko'manni
ya, innape iku'nen pe e'ni epu'ti. 4 —Innape Je-
sus ku'nen uuri —taa ya, inekaremeki'pl yawiri
pra si'ma, seru'ye' pe eni. Yairon maimu wani
pepin uyewankon ya'. 5 Tilse imaimu yawiri
ani'rl wani ya, innape Paapa sanamaiya tewan
ke. Miriri warantiipemonkono pe e'ni epu'ti'nikon.
6 —Paapa piawon uuri —kai'ma ani' eseurima

ya, mori pe aako'mami yu'se Paapa wani, Cristo
ko'mami waranti.

Cristo Nekaremeki'pi Unkupikon Ton

7 Uyonpayami', pena Cristo pemonkonoyamf'
pe eenakon yai, tiwinan Paapa nekaremeki'pi
ayeserukon ton pe eta'piya'nikon. Miriri
ekareme'nen pe siriri kaareta menukauya
aapiamnikon. Amenan ekaremekiuya pepin, tiise
penaron. 8 Miiwini tilse amenan pe imenukauya
aapia'nikon. Amenan pe Cristoya ekaremeki'pl
moropai amenan warantl eta'piya'nikon. Pata
erenmapi pe, ewaron ya unera'ma'pikon
marari era'ma mori pe panpil'. Miriri waranti
unepu'ti'pikon Cristo iipi rawiri epu'ti taripai mori
pe panpi'.

9 —A'ka ya' iko'mankoi uuri, mori ya' —
taawon pemonkon wani ya, tlise mirirl tanne
tonpa kupiiya tewanma pe, miikiri ko'mami
ewaron ta, imakui'pl ya', sirirl tipose. 10 Tiise
tonpa sanamanen ko'mami a'ka ya', mori ya'"
Imakui'pi ya' aatare'mo pepin. 11 Tiise tewanma
pe tonpa ku'nen ko'manni pi' man ewaron ta
aminke Paapa pi'. Ewaron ta aasari teseru kupi
pi' tilse 0'non pata tuuti epu'tiiya pra awani, maasa
pra enkaru'nan waranti awani, ewaron wenai.
Te'mari ton era'maiya pepin.

12 Unmukuyami', seeni' kaareta menukauya
aapia'nikon.

Maasa pra imakui'piankupi'pikon kupi'pi Paapaya
tliwanmira

uuri'nikon ton pe, tinmu nikupi'pi wenai.

13 Moropai a'yeke'tonon pia niri siriri kaareta
menukauya,

Jesus epu'nenan pe awanikon ye'nen,

manni' Paapa piawon miikiri Jesus,

pena tami'nawiron koneka Paapaya rawiri.

Moropai amenankon panpi' warayo'kon pia niri,

siriri kaareta menukauya,

Makui yentainon pe eena'pikon ye'nen.

14 Moropai moreyami' pia imenukauya,

uyunkon, Paapa epu'nenan pe awanikon ye'nen.

A'yeke'tonon pia niri imenukauya,

Jesus epunenan pe awanikon ye'nen, manni'
Paapa piawon,

pena tami'nawiron koneka Paapaya rawiri.

Moropai amenankon panpi' warayo'kon pia
imenukauya,

merunti ke awanikon ye'nen.

Paapa maimu ko'manni pi' man ayewankon ya'.

Moropai eena'pikon Makui yentaino pe.

Siriri Non Po Tiiko'mansanon Yeseru Yu'se Pra E'ni
15-16 Tiaronkonya Paapa sa'nama pra awani.

Iteyaton pe to' wani. Imakui'pi itu'se tiwe'to'kon
pi' to' eseka'nunka. Moropai 1' ri tinera'makon
anapi'pai to' wani. Moropai mararon pepin
temannekon wenai, mii pe to' wani. Uyunkon
piapainon pepin to' yeseru. Paapa sanamanenan
pepin yeseru pe awani. To' yeseru Kki'ku'ti
awakirikon pe. To' yemanne yu'se pra e'tl.
17 Moropai tami'nawironkon imakui'pi ku'nenan
moropai 1' yu'se to' e'to’ atareti'ka. Tiise itu'se
Paapa e'to' yawirl tiiko'mansen ko'mami ipatikari
Paapa pia ka' po.

Cristo Yeyatonon

18 Unmukuyam', sirirl non pona Cristo enna'po
kupi siriri. Moropai aminke pra aai'to’ esepori
tanne, iteyaton iipl kai'ma itekare eta'piya'nikon.
Aasiri Cristo yeyatonon esenposa’ man, arinike.
Mirirl ye'nen ka'ne' pe Cristo enna'po epu'ti'nikon.
19Pena, ukore'ta'nikoninkamoro Cristo yeyatonon
wani'pi. Tiise to' witl'pl ukore'tapainikon. Miriri
warantl ukaisari'nikon pe pra to' wani epu'tikon.
Maasa pra ukaisari'nikon pe to' e'sa’ ya, to' witi'pi
pepin e'painon ukore'tapai'nikon. Tiise to' witi'pi.

20 Tiise miriri waranti pra amiri'nikon wani.
Maasa pra Morl Yekaton Wanni ewomi'pi
ayewankon ya' innape Cristo Kupiya'nikon yai.
Moropai imaimu innari epu'tiya'nikon. 21 Innari
epu'nenan pepin amiri'nikon, tauya pra wai. Mirirl
taato'peuya kai'ma imenukauya pra wai. Tiise
seeni' kaareta menukauya aapia'nikon maasa pra
innari epu'tiya'nikon ye'nen. Moropai seru'ye' pe
eseurimakoi wani pepin yairon ekareme'nen pe.
Epu'nenan amiri'nikon. 22 Ani' wani seru'ye' pe
ekaremekiuya sirirl. Seru'ye' manni' pemonkon
Jesus wani Paapa nimenka'pi pepin taawon.
Miikirl wani Cristo yeyaton pe. Uyunkon Paapa
epu'tiiya pra awani. Moropai inmu Jesus epu'tiiya
pra awani. 23 —Paapa munmu epu'tiuya pra
wai. Unepu'tl pepin miikirl —taawon wani ya,
Uyunkon Paapa wani pepin iipia. —Tiise Paapa
munmu yapurinen uuri. Ipemonkono uuri —
taawon pia Uyunkon Paapa ko'mami.

24 Pena innape Jesus kupi'piya'nikon Paapa
maimu eta'piya'nikon yai. Ayewankon vya'

aneta'’pikon ko'manni'nen pe e'ti. Ayewankon
ya' aneta'pikon Paapa maimu ko'mami ya, Paapa
munmu pia aako'mamikon moropai Uyunkon
pia. 25 Miriri waranti pena Jesusya ta'pi upi'nikon:
—XKa' po aako'mamikon ipatikari enen —ta'piiya.

26 Tiaronkon wani amiri'nikon anenku'tipai.
Mirirl ye'nen seeni' kaareta menuka pl' wai
aapia'nikon eesenku'tikon namai. 27 Mori
Yekaton Wanni, Jesus naiponti'pi ayewankon
ya' tauya manni', miikiri ko'mami ayewankon
ya'. Tami'nawiron pi' ayenupaiyanikon. Yairon
pukuru Miikiri, seru'ye' pepin. Tiaronya
ayenupakon e'pai pra man. Morl Yekaton
Wannilya ayenupa'pikon yawirl Jesus pia
ako'manti.

Paapa Munkiyamt'

28 Taripai unmukuyami', Jesus pia ako'manti.
Miriri waranti ko'manni ya, Jesus nama pepin
eerepami yai, moropai unkupi'pikon wenai
eppeni pepin, aaipi yai. 29 Yairon pe pu'kuru
Paapa wani epu'tiya'nikon. Mirirl ye'nen yairon
kupi pi' ko'manni ya, inmuku pe e'ni. Miriri niri
epu'tiya'nikon.

3

1 AKi, uuri'nikon samama uyunkon Paapaya
kure'ne. Innape awani epu'ti'nikon, tinmukukon pe
uku'sai'ya'nikon ye'nen. Moropai innape inmuku
pe e'ni. Paapa epunenan pepin imakui'sanya
epu'ti pra awaniinmuku pe e'ni, maasa pra Paapa
epu'tito'ya pra awani. 2Uyonpayami', siriri Paapa
munki pe e'ni. I' waranti enan kupt siriri ka' po,

ekaremekiiya pra Paapa wani. Tiise ini'rl Jesus
erepami yai, era'ma'nikon 1' ye'ka pe awani. Mirirl
warantl Jesus era'ma wenai, iwaranti enan kupi
siriri, era'ma yai. 3 Innape mirirl waranti Jesusya
ukupikon teerepami yai kai'ma esenumenkan ya,
imakui'pi rumaka, mori pe e'nito'pe mori pe Jesus
wani waranti.

4 Imakui'pl kupi pi' ani'ri ko'mami ya, Paapa
maimu yawirl pra aako'mami niri. Tiwinan
uyeserukon miriri, imakui'pi kupi pi' ko'mannito'
moropai Paapa maimu yawirl pra ko'mannito'.
5> Moropai Jesus iipi'pl sirirl non pona imakui'pi
unkupi'pikon mo'kai. Mirirl epu'ti pi' naatii.
Moropai Jesus pia imakui'pi ton pra awani.
6 Miriri ye'nen Jesus pia titko'mansen ko'mami
pepin imakui'pl kupi pi'. Mirirl imakui'pl kupi
pi' ani' ko'mami ya, Jesus epu'nen pe pra awani.
Moropai Jesus era'manen pe pra awani.

7Unmukuyami', mori kupi pi' titko'mansen wani
mori pe, morl pe Cristo wani waranti. Miriri
warantl pra awani kai'ma tiaronya ayenku'tikon
ki'tlitl. 8 Imakui'pi kupi pi' titko'mansen wani
makui poitiri pe. Makui wani'pi imakui'pi kupi p1'
pena tami'nawiron koneka Paapaya yai. Moropai
ikupi pi' aako'mami sirirl tipose. Paapa munmu
erepami'pi siriri non pona makui esenyaka'ma'pi
pemonkonyami' pi' yarankai.

9 Uyunkon pe Paapa wani ya, imakui'pi kupi p1'
ko'manni pepin. Enen tiiko'manto' tiri'pi Paapaya
uuko'manto'kon ton pe, tiwarantl ko'mannito'pe
kai'ma. Mirirl ye'nen imakui'pi kupi p1' ko'manni
pepin, inmuku pe e'ni yenen. 10 Mori kupi pi'
tilko'mansen pepin wani pepin Paapa munki pe.

Moropai tonpa sa'mamanen pepin wani pepin
Paapa munki pe nirl. Miriri waranti ani'kan wani
Paapa munki pe moropai ani'kan wani makui
munki pe esepu'ti.

Ese'Yu'se Ako'manti

11 Ese' yu'se ako'manti kai'ma itekare
eta'piya'nikon innape Jesus Kkupiya'nikon yai.
12Penaro’ Caim nuri'ti wani'pi makui pemonkono
pe. Moropai takon wi'pliya. Miikiri waranti
kako'mamiti. I' wani' awani ye'nen takon wi'pi
Caimya? Mori kunen pe takon wani ye'nen,
iwi'pliyamaasa pra Caim wani'piimakui'piku'nen
pe.

13 Miriri ye'nen imakui'pi ku'nenanya
tewanmakon pe akupikon pi' teesi'ni'se pra
e'tl. 14 Innape Jesus kupi rawiri isa'manta'san
warantl e'ni'pi Paapa winikii. Tarlpai enen e'ni
iwinikii. Miriri epu'ti ipemonkonoyami' sanama
ye'nen. Tonpa sa'mamanen pepin ko'mami
isa'manta'pl warantl Paapa winikii, enen awani
pepin. 15 Moropai tewanma tonpa kunen wani
tonpa wiinen waranti. Moropai tonpa wiinen
wani ipatikarl Paapa pia aako'manto’ ton pra.
Miriri epu'ti pi' naatii. 16 I' kai'ma uyonpakon
sanaman epu'ti'nikon, maasa pra Cristoya
usanama'pikon kurene. Uuri'nikon ton pe enen
tilko'manto' tirl'pliya. Aasa'manta’pi uuri'nikon ton
pe. Miriri waranti ipemonkonoyami' uyonpakon
plika'tito'pe kai'ma sa'mantan ya, i' wani' pra
awani.  Sa'mantanpai'nikon. 17 Tekkari ke,
temanne ke ani' wani ya, yai pra 1' ton pra
tonpa wani era'maiya, tiise ti'noko'pi pe pra, Paapa

sa'namaiya pra awanimiriri. 1 Unmukuyami', yai
pra uyonpakon samama umaimukon ke neken.
—Asanama pi' wai —taa tanne, ipiika'ti pra
awani. Miriri waranti pra e'nipai'nikon. Innape
uyonpakon sa'mamanpainikon unkupikon Ke,
seru' pe pra.

19-20 Miriri waranti ko'manni ya, innape ya-
iron pe eni epu'tl,. Moropai Paapa maimu
yawiron pepin uuri kai'ma esenumenkan ya, uye-
wankon ya, miiwini tiise esi'ni'nl pepin Paapa pi'.
Maasa pra esenumenkanto' uyewankon yentai
Paapa wani moropai tami'nawiron epu'tliya mo-
ropai uyapisliya'nikon. 21 Uyonpayami', imakui'pi
unkupi'pikon uyewankon yawon rona pi' Paapa
man,. Tami'nawiri tilwanmira ikupi pi' man kai'ma
esenumenkan ya uyewankon ya', eranne' pe pra
e'ni mirirl Paapa pi'. 22 Moropai itu'se e'nito'
esatl Paapa pi' moropai itiriiya, maasa pra imaimu
yawirl e'ni, moropai iwakiri pe tiwe'sen kupi pi'
ko'manni. 23 Moropai innape tinmu Jesus Cristo
kupiuuri'nikonya yu'se Paapa wanimoropai uyon-
pakon sa'nama yu'se awani. Miriri Jesus nekare-
meki'pl unkupikon pe. 24 Moropai inekaremeki'pi
yawiri tilko'mansen ko'mami Paapa pia moropai
Paapa ko'mami niri iipia. Mori Yekaton Wanni
yarima'pil Paapaya uyewankon ya'. Mirirl ye'nen
uupia'nikon Paapa ko'mami epu'ti.

4

Seru'ye'kon Moropai Yaironkon

1 Aapia'nikon pemonkon erepansa’ ya moropai
—Mori Yekaton Wanni maimu pe uui'sa’ sirirl

amiri'nikon yenupai —taiya ya, innape imaimu
ki'ku'ti, mirirl waranti taiya ye'mnen. Tiise
maasa, esenumenkanpai'nikon yenupatoi'ya pi',
innape Paapa winipainon epu'to’pe. Maasa pra
mararonkon pepin Paapa maimu ekareme'nenan
pe tiwani seru'ye' pe to' wani. Pata poro to'
asarl arinike. 2 Miikiri pemonkonya taa ya: —
Jesus wani Paapa nimenka'pi pe, miikiri esenpo’pi
pemonkon pe —taiya ya, Paapa maimu pe taiya
miriri. —Innape Mori Yekaton Wanni maimu pe
—taaya'nikon. Miriri waranti eesenumenkakon.
3 Tiise mirirl waranti Jesus pi' eeseurima pra
awani ya, Paapa maimu pe eeseurima pepin.
Tiise Cristo yeyatonon maimu pe eeseurima.
Pena eta'plya'nikon Cristo yeyaton iipl kupi siriri.
Aasiri tu'’ke pemonkonyami' esenumenka miikiri
esenumenka waranti.

4 Unmukuyami', Paapa pemonkono pe
awanikon.  Eesenku'tisa'kon pepin to' maimu
wenai. Mirirl waranti awani maasa pra Paapa
ko'mami ayewankon ya'. Moropai Paapa wani
imakui'pi kunenan yewankon Kko'manni'nen
yentai. 5 Inkamoro imakui'pi ku'nenan. Miriri
yenen to' eseurima teesenumenkato'’kon yawiri.
Moropai miriri wenai, imakui'pl ku'nenanya to'
eseurima eta tiwakirikon pe. 6 Tiise uuri'nikon Paapa
munkiyami'. Paapa epu'nenya anna eseurima eta
tiwakiri pe. Tiise Paapa pemonkonoyami' pepinya
anna eseurima eta pepin. Miriri wenai eesepu'tl
ani' yewan ya' Mori Yekaton Wanni ko'mami
moropai ani' yewan ya' yenku'tinen ko'mami.

Pemonkonyami' Sa'namanen Paapa

7 Uyonpayami', asamamauya'nikon Kkurene.
Ese' yu'se e'nipai'nikon maasa pra Paapa wani
uyonpakon sa'nama emapu'tinen pe. Moropai
milkiri tonpa samamanen pe Paapa munmu
wani, moropai Paapa epu'nen pe miikirli wani.
8 Tonpa samamanen pepin wani Paapa epu'nen
pe pra, maasa pra Paapaya tami'nawironkon
sanama. Miriri waranti iteseru wani. 9 Paapaya
tiwinan tinmu yarima'pi siriri non pona
aasa'mantato'pe, ipatikari uuri'nikon ko'manto'pe
iipia. Miriri ye'nen ta'nikon: —Innape Paapaya
usa'namakon —ta'nikon. 10 See waranti Paapaya
usanama'pikon, uurl'nikonya tiisa'nama wenai
pra. Miiwini tiise tliwariri usa'nama'pliya'nikon.
Moropal tinmu yarima'pliya aasa'mantato’pe
imakui'pi unkupi'pikon ye'mapa kai'ma. Miriri
ye'neni'kai'mauyonpakon sanaman epu'ti'nikon.

11 Uyonpayami', miriri waranti Paapaya
usanama'pikon kure'ne. Miriri ye'nen
ipemonkono pe, uyonpakon sanamapai'nikon.
12 Ani'ya Paapa era'ma pra awani'pi siriri tipose.
Tilse uyonpakon samama uuri'nikonya ya, Paapa
ko'mami uyewankon vya' Moropai innape
isanama uuri'nikonya. =~ Moropai uyeserukon
erama tiaronkonya, Paapa yeseru pe awani

waranti. . A
13 Paapaya tekaton yarima'pi uyewankon

ya'.  Miriri ye'nen uuri'nikon ko'mami iipia
epu'ti, moropai aako'mami uyewankon ya'
epu'ti,. 14 Uyunkon, Paapaya tinmu yarima'pi
tami'nawironkon plika'tinen pe awe'to’pe. Miikiri
inmu era'ma'pi annaya. Moropai miikiri yekare
ekaremeki pinunpa annaya tami'nawironkon pi'.

15 Ani'ya taa ya: —Innape Jesus wani Paapa
munmu pe —taiya ya, Paapa ko'mami itewan ya'.
Moropai miikirl ko'mami Paapa pia. 16 Moropai
Paapaya usa'namakon epu'ti —Innape uuri'nikon
sa'namaiya —ta'nikon.

Tami'nawironkon yu'se Paapa wani. Iteseru pe
awani. Tami'nawironkon sa'namanen ko'mami
Paapa pia. Moropai Paapa ko'mami itewan ya'.
17 Tari siriri non po Cristo waranti ko'manni,
imakui'pi kupi pra, uyonpa tiisa'namai. Miriri
ye'nen eranne' pe pra e'ni. Imakui'pi ku'nenan
taruma'ti Paapaya yai, uuri taruma'tiiya pepin,
ta'nikon. Mirirl ye'nen ini' panpi' Paapa yu'se
e'ni. 18 Paapa yu'se e'ni ya, eranne' pe pra e'ni.
Tiise imakui'pi ku'nenan taruma'tiiya ya, uuri
taruma'tiiya kai'ma esenumenkan ya, kure'mne
Paapa yu'se e'ni pepin. Tiise innape Paapa yu'se
e'niya, eranne' pe e'nito' atareti'ka.

19 Paapa yu'se pra e'piti tanne, uuri'nikon yu'se
awani'pi. Mirirl ye'nen itu'se e'ni siriri. Mo-
ropai ipemonkonoyami' yu'se e'ni. 20 Tiise ani'ya,
tewanma pe tonpa ku'nenya taa: —Paapa yu'san
uuri —taiya ya, seru'ye' pe awani. Maasa pra wei
kaisari tonpa era'ma tiuya ye'ka pe isa'namaiya
pepin. O'non ye'ka pe Paapa sanamaiya e'painon,
eramaiya pra tiise? 21 Moropai Paapaya ta'pi
upi'nikon: —Uuri yu'se awanikon ya, ayonpakon
nirl yu'se e'ti —ta'pliya.

S

Imakui'pi Yentainokon

1 Ani'ya innape Paapa nimenka'pi pe Jesus wani
kupi ya, miikirl wani Paapa munki pe. Uyunkon
Paapa sanama anl'ya ya, Paapa munkiyami'
samnamaiya niri tami'nawiri. 2 Mirirl ye'nen Paapa
sanama ya, moropai imaimu yawiri ko'manni
ya, —Uuri Paapa munkiyami' sanamanen —
ta'nikon, seru'ye’ pe pra. 3Maasa pra innape Paapa
sanama ya, imaimu yawiri tami'nawiron kupi pf'
ko'manni. Paapa maimu pi' eseta'kakon pepin,
—Uyeta'kanen —taa pepin Paapa maimu pi'.
4 Paapa munki pe e'ni. Mirirl ye'nen uyeserukon
wani pepin imakui'pi ku'nenan yeseru waranti.
Paapaya ukupikon merunti ke, imakui'pi ku'nen
yeseru warainon kupi pl' ko'manni namai.
Innape Jesus kupi pi' ko'manni ye'nen, siriri non
pon imakui'pi yentai e'ni. > Ani' wani siriri non po
tiwe'sen imakui'pi yentai ekaremekiuya api'nikon.
Innape Paapa munmu pe Jesus wani ku'nenan,
inkamoro wani imakui'pi yentai.

Jesus Cristo pi' Ekareme'nenan

6 Paapa nimenka'pi, Jesus pi' eseurima miriri.
Miikirl pu'kuru iipi'pi sirirl non pona, eesen-
patakona'pi tuna kata. Moropai teesenyaka'mato’
kupi pi' titko'mam tipo, miikirl pu'kuru sa'manta’pi
uuri'nikon ton pe.  Miikirl, eesenpatakona'pi
manni', miikirl sa'manta'’pi nirl uuri'nikon ton
pe. Timini kamo'pliya. Innape pu'kuru awani
epu'ti'nikon, maasa pra Mori Yekaton Wanniya
ekaremeki, miikiri Mori Yekaton Wanni, seru'ye’
pepin. 78 —Innape Paapa munmu pe Jesus
wani —taa Mori Yekaton Wanniya uyewankon

ya'. Moropai innape awani epu'ti uuri'nikonya

1' kai'ma eesenpatakona'pi wenai, moropai 1'
kai'ma aasa'manta'pi wenai. Eseuriwi'ne to' wani
innape awanl ekaremenenan. Eseuriwi'ne to'
wani tiise se' kaisari ekaremeki to'ya, tiaron pe
ri pepin. 91' ri pi' pemonkonyami' eseurima ya,
se' kaisari, mirirl pi' uuri'nikonya taa: —Innape
awani to' eseurima'pl. A'k], tu'ke to' tiise se' kaisari
ekaremeki to'ya eramaki —taa. Moriya Paapa
eseurima'pi ku'painikon innape, pemonkonyami'
yentainon miikiri miito'pe. Moropai ta'pi Paapaya.
—Unmu pu'kuru miseni' warayo' —ta'pliya.

Tinmu pi' eeseurima mirirl. 10 —Innape Paapa
kupi pi' wai —kai'ma esenumenkan ya uye-
wankon ya', innape awani epu'ti uuri'nikonya
Paapa eseurima'pl tinmu pi'. Ani'ya innape Paapa
eseurima'pi kupi pra awani ya —Seru'ye' pe
Paapa wanil —taiya. Maasa pra Paapa nekare-
meki'pl tinmu yekare kupliya pra awani innape.
11 Paapaya ipatikari enen ko'mannito' ton tirl'pi
uuri'nikon pia. Mirirl enen ko'mannito' eporiinmu
pia, innape ikupi wenai. Mirirl itekare Paapa
nekaremeki'pi. 12 Paapa munmu yapisitipon
ko'mami niri ipatikari Paapa pia. Tiise Paapa
munmu yapisitipon pepin ko'mami pepin ipatikari
Paapa pia.

Ipatikari Enen Ko'mannito'

13 Miriri ekaremenen pe siriri kaareta
menukauya aapiamnikon, innape Paapa munmu
ku'nenan pia. Imenukauya ipatikarl Paapa pia
aako'manto'kon ton esa' pe awanikon epu'tikonpa.
141 ri esati ya itu'se Paapa e'to’ yawird, tiwakiri
pe eseurimanto' etaiya. Mirirl ye'nen eranne' pe

pra itu'se e'nito' esati ipi'. 15 Itu'se Paapa e'to'
yawiri esati ya, innape umaimukon etaiya epu'ti.
Moropai innape unesati'pikon tirliya epu'ti nirl.

16-17 Yairi pra e'nito' wani imakui'pi pe Paapa
pia tami'nawirl. Moro awani imakui'pl ani'ya
ikupi ya Paapaya ikupi pepin tiiwanmira. Mo-
ropai awaniimakui' p1 miriri ye'ka kupi yai ekare-
meki ya Paapa pi' tilwanmira ikupiliya. Miriri
ye'ka imakui'pi kupi tiaronya era'maya'nikon ya,
ipl' meseurimatli Paapa yarakkirl. Mepirematii.
Paapa pi' mesatii ipatikari tiipia miikiri ko'manto’
ton tiito'peiya. Tilse imakui’pi moro man tiaron.
Miriri ye'ka kupi ani'ya ya, Paapaya ikupi pepin
tilwanmira. Mirirl ye 'ka kupitipon ko'mami pe
man ipatikari apo' ya'. Miriri ye'ka kupitipon pi'
meseurimatii Paapa yarakkiri tauya pepin.

18 Paapa munki pe tiwe'sen ko'mami pepin
imakui'pl kupi pi'. Miriri epu'ti uuri'nikonya.
Paapa munmuya iko'mannipi mori pe. Moropai
makuiya yapisi eserike pra awani. 19 Paapa munki
pe e'ni epu'tl mirirl. Tiise imakui'pl kupi pi'
tilko'mansenon wani makui poitiri pe tami'nawirl.
20 —Paapa munmu iipi'pi siriri non pona, seru’
pepin. Innape awani —taa uuri'nikonya. Epu'nen
tirl'pliya uyewankon ya' Paapa epu'to'pe, yairon
pe awani. Moropai miikirli yairon pia e'ni
maasa pra inmuya upiika'ti'pikon. Paapa pe
pu'kuru miikiri wani. Moropai tiipia ipatikari
ko'mannito'pe emapu'tinen pe miikiri wani.

21 Unmukuyami', I' ri kisapuriti Paapa pe tiku'se.

